
tiva do Consello 76/769/CEE, do 27 de xullo, relativa
a aproximacion das disposicions legais, regulamentarias
e administrativas dos estados membros que limitan a
comercializacidn e o uso de determinadas substancias
e preparados perigosos, e as suUas posteriores modifi-
cacions.

Este real decreto sufriu varias modificacidons no seu
anexo |, como consecuencia da evolucion da normativa
comunitaria na materia e da necesidade de incremen-
ta-los niveis de proteccién da saude. A ultima modifi-
cacion constitiea a Orde PRE/2666/2002, do 25 de
outubro, onde se impofien limitaciéns & comercializacion
e uso da creosota e o hexacloroetano, pola que se incor-
poraron é noso ordenamento xuridico a Directiva
2001/90/CE e maila Directiva 2001/91/CE da Comi-
sién, polas que se adapta 6 progreso técnico por sétima
e oitava vez o anexo | da citada Directiva 76/769/CEE.

O Ministerio de Sanidade e Consumo é a autoridade
competente no control sanitario dos productos quimicos,
que se dirixe a previr e limita-los efectos prexudiciais
para a saude humana, derivados da exposicién a curto
e longo prazo, de substancias e preparados perigosos.

Os cofiecementos cientificos e técnicos actuais
demostraron que alguns sistemas antiincrustantes usa-
dos en barcos representan un risco para o medio acua-
tico. O Convenio internacional sobre o control dos sis-
temas antiincrustantes prexudiciais da Organizacién
Maritima Internacional (OMI), da que Espaina forma parte,
inclie a prohibicion, a partir do 1 de xaneiro de 2003,
da aplicacion ou reaplicacién de compostos de estano
que actian como biocidas en sistemas antiincrustantes
dos buques. Todo iso conduciu a publicacion da Directiva
2002/62/CE, do 9 de xullo, pola que se adapta 6 pro-
greso técnico por novena vez o anexo | da Directiva
76/769/CEE, do 27 de xullo, que limita a comercia-
lizacién e o uso dos compostos organoestannicos. Esta
directiva constitie a revision das disposicions relativas
6s compostos organoestdnnicos establecidas na Direc-
tiva 1999/51/CE da Comisién, pola que se adapta 6
progreso técnico por quinta vez o anexo | da Directiva
76/769/CEE, trasposta 6 noso ordenamento xuridico
mediante a Orde do 24 de marzo de 2000.

Esta orde, que se dicta en uso das facultades atri-
buidas na disposicion derradeira segunda do Real decre-
to 1406/1989, do 10 de novembro, incorpora 6 noso
ordenamento xuridico a citada Directiva 2002/62/CE.

Na sua virtude, por proposta dos ministros de Sani-
dade e Consumo e de Ciencia e Tecnoloxia, oidos os
sectores afectados, dispono:

Artigo Unico. Modificacion do anexo | do Real decreto
1406/1989, do 10 de novembro.

Modificase o anexo | do Real decreto 1406/1989,
do 10 de novembro, polo que se imponen limitacidons
a comercializacion e 6 uso de substancias e preparados
perigosos, do seguinte xeito:

Substitiese o punto 16. «Compostos organoestan-
nicos» do anexo | do Real decreto 1406/1989, polo
que figura no anexo desta orde.

Disposiciéon derradeira Unica. Entrada en vigor.

Esta orde entrara en vigor o dia seguinte 6 da sua
publicacién no «Boletin Oficial del Estado».

Madrid, 24 de febreiro de 2003.
RAJOY BREY

Excma. Sra. ministra de Sanidade e Consumo e Excmo.
Sr. ministro de Ciencia e Tecnoloxia.

ANEXO

Denominacion das
substancias, dos grupos
de substancias ou dos
preparados

Limitacions

16. Compostos or-|1. Non se poderdn comercializar
ganoestanni- como substancias e componen-
COS. tes de preparados cando actuen

como biocidas antiincrustantes
convencionais onde non estean
unidos quimicamente & resina
principal da pintura.

2. Non se poderan comercializar
nin utilizar como substancias e
componentes de preparados
que actien como biocidas des-
tinados a impedi-las incrusta-
cions de microorganismos, plan-
tas ou animais en:

a) Todalas embarcacions, inde-
pendentemente da sua eslo-
ra, destinadas a ser utilizadas
en canles marifas e costei-
ras, esteiros, vias de navega-
cién interior e lagos;

b) As caixas, flotadores ou
redes ou calquera outro apa-
rello ou equipo utilizado en
piscicultura e conquilicultura;

c) Calquera equipo ou aparello
somerxido total ou parcial-
mente.

3. Non se admitirdn como substan-
cias e componentes de prepara-
dos destinados a ser utilizados
no tratamento de augas indus-
triais.

MINISTERIO DE AGRICULTURA,
PESCA E ALIMENTACION

REAL DECRETO 176/2003, do 14 de febreiro,
polo que se regula o exercicio das funciéns
de control e inspeccion das actividades de
pesca maritima. («<BOE» 50, do 27-2-2003.)

O Regulamento (CEE) n.° 3760/92, do Consello,
do 20 de decembro de 1992, polo que se establece
un réxime comunitario da pesca e a acuicultura, contén
a prevision da obriga de establecer un sistema comu-
nitario de control aplicable & totalidade do sector pes-
queiro, dirixido & consecucién do réxime comunitario da
pesca e acuicultura previsto naquel.

En desenvolvemento da devandita prevision, o Regu-
lamento (CEE) n.° 2847/93, do Consello, do 12 de outu-
bro de 1993, polo que se establece un réxime de control
aplicable & politica pesqueira comun, imponlles ds esta-
dos membros garanti-lo cumprimento da normativa
comunitaria no seu territorio e nas augas maritimas
suxeitas & sua soberania ou xurisdiccion, asi como velar
pola actividade dos seus buques en tédalas augas, inclui-

das as de mar a fdra, polo que cada Estado tomara
as medidas necesarias para garanti-lo mellor sistema de
control, que comprendera tanto a inspeccion de buques
pesqueiros e a sua localizaciéon via satélite como as acti-
vidades de desembarque, transbordo, primeira venda,
transporte e almacenamento de productos da pesca.

A Lei 3/2001, do 26 de marzo, de pesca maritima
do Estado, establece entre os seus fins o de velar pola
explotacion equilibrada e responsable dos recursos pes-
queiros, favorecendo o seu desenvolvemento sostible
e adopta-las medidas precisas para protexer, conservar
e rexenera-los devanditos recursos e 0s seus ecosiste-
mas. Con tal fin, o capitulo VI do titulo | da citada lei
establece o réxime de control e inspeccién da actividade
de pesca maritima en tddalas augas, con excepcion das
augas interiores, establecendo no seu artigo 39.1 que
se adoptaran as medidas de inspeccion e control nece-
sarias para garanti-lo cumprimento da normativa de pes-
ca maritima.

Este réxime de control e inspeccién das actividades
de pesca maritima debera preve-las obrigas que na mate-
ria se derivan da Unién Europea e dos convenios, acordos
e tratados internacionais nos que Espana ou a Union
Europea sexan parte.

Este real decreto dictase 6 abeiro da facultade con-
ferida 6 Goberno na disposicion adicional segunda da
Lei 3/2001, do 26 de marzo, de pesca maritima do
Estado.

O proxecto foi comunicado & Comision Europea en
cumprimento do disposto no artigo 38 do Regulamento
(CEE) n.° 2847/93.

Na sua virtude, por proposta do ministro de Agri-
cultura, Pesca e Alimentacion, coa aprobacién previa do
ministro de Administraciéons Publicas, de acordo co Con-
sello de Estado e logo de deliberacién do Consello de
Ministros do dia 14 de febreiro de 2003,

DISPONO:

Artigo 1. Obxecto.

Este real decreto ten por obxecto regula-las funciéns
de control e inspeccién da actividade de pesca maritima
no dmbito das competencias da Administraciéon xeral
do Estado, co obxecto de garanti-lo cumprimento da nor-
mativa comunitaria e nacional en materia de pesca mari-
tima, asi como das obrigas derivadas para Espana de
acordos, convenios e tratados internacionais.

Artigo 2. Persoal dos servicios de inspeccion da Admi-
nistracion xeral do Estado.

1. A funcién inspectora de pesca maritima serd
desempenada polo persoal 6 servicio da Administracion
xeral do Estado que ocupe postos de traballo especificos
para o desempeio da devandita funcion.

2. Os inspectores de pesca maritima teran no exer-
cicio das suas funciéns a consideracion de axentes da
autoridade.

Os que cometeren atentados contra os funcionarios
ou axentes dos servicios de inspeccion, de feito ou de
palabra, en acto de servicio ou con motivo deste, incorre-
rdn nas responsabilidades a que houber lugar segundo
a lexislacidon vixente. Para tales efectos, os inspectores
poran os devanditos actos en conecemento dos drganos
competentes, co fin de que se insten os oportunos pro-
cedementos e se exerzan, se € 0 caso, as accions legais
que procedan para a esixencia de tales responsabilidades.

3. Asi mesmo, as funciéns de inspeccién de pesca
maritima poderdn ser levadas a cabo por outros érganos
da Administracion xeral do Estado en virtude de dele-
gacion, asi como de convenios de cooperacién, cando

se trate de 6rganos con personalidade xuridica diferen-
ciada, ou por outras administracions publicas mediante
convenio de colaboracién ou outros instrumentos xuri-
dicos previstos legalmente.

4. O Ministerio de Agricultura, Pesca e Alimentacién
podera habilitar determinados funcionarios para realizar
labores de inspeccidon en caso necesario.

5. Asfuncions de simple control e vixilancia poderan
ser desenvolvidas por persoal de apoio baixo a direccién
e supervision dos inspectores.

Artigo 3. Ambito de actuacién da funcién inspectora.

1. Correspdndelles 6s inspectores de pesca mari-
tima as actuaciéns de vixilancia, control e inspeccién
da actividade pesqueira.

2. As ditas funcions de vixilancia, control e inspec-
cién das actividades de pesca maritima exerceranse en:

a) Augas sometidas 4 soberania ou xurisdiccién
espanola sobre os buques pesqueiros espanois, buques
con pavillon doutros estados membros e buques de pai-
ses terceiros e buques rexistrados nun pais terceiro.

b) Augas féra da zona de pesca comunitaria, sen
prexuizo do establecido en tratados, convenios ou acor-
dos internacionais, sobre os buques pesqueiros espanois,
asi como sobre os buques cualificados regulamentaria-
mente como de abandeiramento de conveniencia 6 man-
do dos cales se atope un titulado nautico-pesqueiro de
nacionalidade espafola.

c) Augas suxeitas a regulacion por organismos
rexionais de pesca cando asi se estableza na sua regu-
lacién ou en virtude das obrigas derivadas da aplicacion
de tratados, convenios ou acordos internacionais na
materia.

d) Todalas augas respecto das operacions de trans-
bordo nas que participe un buque espaiol e en augas
baixo soberania ou xurisdiccidon espafola respecto das
efectuadas por buques comunitarios ou de paises ter-
ceiros.

e) Augas baixo soberania ou xurisdiccidén espafiola
sobre calquera outra actividade pesqueira.

f) Peirao ou porto, en relacion coas artes e as cap-
turas con ocasién do seu desembarque ou descarga
antes da sua primeira venda ou da iniciacion do trans-
porte cando se trate de productos non vendidos na lonxa
de desembarque, asi como das operaciéns de transfor-
macién dos productos a bordo.

g) Almacéns, lonxas e outros establecementos ou
lugares onde se depositen ou descarguen productos pes-
queiros, antes da sua primeira venda ou do inicio do
seu transporte, cando non se venda na lonxa do porto
de desembarque e respecto dos productos pesqueiros
importados con ocasién do seu desembarque ou des-
carga en todo o territorio nacional.

3. O obxecto da actividade de control e inspeccion
realizarase en relacion con:

a) Aslicencias e autorizaciéns de pesca.

b) Os aparellos, artes e utensilios de pesca.

c) A zona xeogréafica onde se desenvolva a activi-
dade.

d) Osdispositivos de localizacion de buques via saté-
lite (caixas azuis).

e) Os diarios de pesca, declaraciéns de desembar-
que e de transbordo e todos aqueles libros e documentos
nos que se rexistre a actividade de pesca, incluindo a
comprobacién da veracidade do seu contido.

f) Os productos da pesca, incluidos aqueles que
sexan obxecto de importacion para os efectos previstos
na disposicién adicional cuarta da Lei 3/2001, do 26
de marzo, de pesca maritima do Estado.

g) O exercicio da actividade pesqueira en xeral.

Artigo 4. Facultades dos inspectores.

1. No exercicio da sua funcion, os inspectores de
pesca maritima estan facultados para:

a) Acceder, logo da debida identificacion, 4s embar-
cacioéns, portos, almacéns ou outros establecementos,
dependencias e puntos de primeira venda.

b) Esixi-la parada do buque que se vai inspeccionar
e cantas medidas sexan necesarias para facilita-la subida
a bordo dos inspectores e a dos que os auxilian, asi
como a presencia do capitdn ou patrén dos pesqueiros
inspeccionados ou de calquera outra persoa que se ato-
pase a bordo, os cales estaran obrigados a facilita-la
inspeccion.

c) Practica-las probas, investigacions ou exames
que resulten necesarios para asegurarse da observancia
das disposicions legais vixentes en materia de pesca
maritima.

d) Ocupar e rete-los documentos relacionados coa
infraccidn, sacar copias daqueles, se a inspeccidon dun
bugue se culminase co levantamento dunha acta de
infraccion.

e) Solicitar das persoas presentes que lles faciliten
cantos documentos e rexistros tefian baixo a sUa cus-
todia ou posesién, referentes as capturas, desembar-
ques, transbordos, depdsito, venda ou alleamento dos
devanditos productos da pesca.

f) Dete-las tarefas de desembarque ou descarga de
calquera medio de transporte, se se comproba que no
seu desenvolvemento non se cumpren 0s requisitos
regulamentarios.

g) Levar a cabo controis e inspeccions desde aero-
naves, utilizando os sistemas de a bordo, sobre os buques
pesqueiros ou que transporten productos da pesca en
augas espanolas e sobre os buques pesqueiros espanois
onde queira que se atopen, asi como comunicar polos
medios técnicos axeitados és capitdns ou patrons do
bugue avistado as medidas que se é o caso sexan nece-
sarias para restablece-la legalidade.

h) Adoptar, se é o caso, de conformidade co esta-
blecido no artigo 7, as medidas provisionais precisas
para asegura-la eficacia da resolucion que puidese
recaer, a boa fin do procedemento, evita-lo mantemento
dos efectos da infraccion e garanti-los intereses xerais.

2. Para o exercicio das suas funcions os inspectores
poderan auxiliarse de persoal necesario, incluido aquel
que forme parte da tripulacidon do buque inspeccionado.
Igualmente poderdn auxiliarse dos equipos ou materiais
que sexan necesarios.

3. Os inspectores de pesca maritima, en casos de
necesidade para un eficaz cumprimento da sua funcién,
poderan solicita-lo apoio das forzas e corpos de segu-
ridade do Estado e das policias das comunidades auté-
nomas.

Artigo 5. Deberes dos inspectores.

1. Os inspectores de pesca maritima realizaran as
suas funciéns debidamente acreditados, inicidndose as
inspeccions mediante a presentacion da sua tarxeta de
identidade & persoa responsable do buque ou estable-
cemento que se vai inspeccionar.

2. Os inspectores de pesca maritima e o persoal
facultado para o exercicio da funcién inspectora estan
obrigados a garda-lo segredo profesional de cantos
datos, feitos e circunstancias conezan no exercicio das
stas funcions. O persoal sen funcidns inspectoras que
preste servicios en érganos ou dependencias do servicio
de inspeccioén e o persoal de apoio 6s inspectores queda
suxeito 6s mesmos deberes de sixilo acerca do que coie-
za por razén do seu posto de traballo.

3. Os inspectores de pesca maritima estan suxeitos
as xornadas e horarios especiais establecidos polo Minis-
terio de Agricultura, Pesca e Alimentacion de confor-
midade coa normativa vixente en materia de xornadas
e horarios de traballo do persoal da Administraciéon xeral
do Estado, podendo estar suxeitos a dispoiibilidade hora-
ria nos casos en que se determine.

Artigo 6. Actas de inspeccion.

1. Cando os inspectores de pesca maritima advirtan
algunha conducta que puidese supor unha infraccion
da normativa pesqueira en vigor, redactaran unha acta
na que consten os datos identificativos do buque, do
capitan, patrén ou persoa que dirixa as operaciéons de
pesca, as coordenadas xeograficas de situacion do
buque e a identidade do inspector, detallando a actua-
cion realizada por este en relacion coa presunta conducta
infractora. O inspector dara copia da acta 6 capitan do
buque ou 6 representante da empresa e, se iso non
fose materialmente posible ou este se negase a recibila,
farase constar tal circunstancia na acta.

2. Cando a presunta conducta infractora sexa adver-
tida a través do sistema de localizacion via satélite, o
inspector elaborard un informe que contera a descricion
e interpretacion técnica da actividade reflectida e os
datos identificativos do buque, do armador, asi como
aqueloutros que sexa posible determinar. Xunto co infor-
me do inspector, achegarase o documento que acredite
via satélite o posicionamento xeografico do buque e,
se é o caso, os datos de esforzo pesqueiro deste, asi
como tédolos documentos probatorios posibles sobre
o feito denunciado.

3. A acta levantada e o informe do inspector a que
se refiren os puntos anteriores teran valor probatorio
dos feitos neles recollidos, sen prexuizo do resultado
das actuaciéns previas que se é o caso se leven a cabo
e das probas que en defensa dos seus dereitos e inte-
reses poidan achega-los particulares.

4. Cando no exercicio da sua actividade os inspec-
tores de pesca maritima observen algunha posible infrac-
cion da normativa en materia de ordenacién do sector
pesqueiro e de comercializacion dos productos pesquei-
ros, en materia de seguridade maritima ou calquera outra
materia, denunciaran tal conducta ante o érgano com-
petente.

Artigo 7. Medidas provisionais.

1. Os inspectores de pesca maritima poderan adop-
tar, desde o momento en que tefan cofiecemento da
comisidon dunha presunta infraccion, as medidas preven-
tivas precisas, incluido o apresamento do buque e o
seu desvio a porto, nos supostos de infraccidons graves
ou moi graves.

2. En caso de urxencia ou necesidade, a adopcion
destas medidas realizarase de forma verbal, sen prexuizo
de reflecti-lo acordo e a stia motivacién por escrito con
caracter inmediato e como maximo no prazo de cinco
dias, dando traslado do acordo 6s interesados.

3. Como medida preventiva, o inspector de pesca
podera proceder 6 comiso das especies capturadas ou
transbordadas ou importadas, transformadas ou non,
que sexan de tamafo ou peso inferiores 6s regulamen-
tarios ou que, ainda sendo de tamano ou peso regu-
lamentarios, sexan especies que estea prohibido cap-
turar.

Igualmente poderd comisar tédalas especies, trans-
formadas ou non, que, ainda sendo de tamano ou peso
regulamentarios, fosen capturadas con artes, aparellos
ou utensilios de pesca antirregulamentarios ou prohi-
bidos, ou as capturas das cales se realizasen en zonas

ou épocas de veda prohibidas ou o buque carecese de
licencia ou autorizacion para iso.

4. Cando a pesca comisada puidese sobrevivir, o
inspector de pesca podera dispofie-la sia devolucion 6
medio marino, a ser posible ante testemunas e facendo
constar nas actas as circunstancias en que a devolucion
se produce. No caso contrario, en funcién do volume
das devanditas capturas e das suas condiciéns hixié-
nico-sanitarias, o inspector podera dispor darlles algun
dos seguintes destinos:

a) Se se trata de especies ou tamanos autorizados,
procederase & poxa publica en lonxa ou lugar autorizado,
quedando o importe da devandita venda en depdsito
a disposicion da Delegacion do Goberno, a expensas
do que se determine na resoluciéon do expediente san-
cionador.

b) En caso de especies ou tamafos antirregulamen-
tarios, procederase a sua entrega, mediante recibo que
se unira & denuncia, a unha entidade sen animo de lucro,
ou ben & sua destruccidén en presencia de testemunas,
pondo en conecemento dos interesados a data e lugar
en que se efectue.

5. Os inspectores de pesca maritima poderanse
incautar dos aparellos, artes, utensilios e instrumentos
de pesca antirregulamentarios, que seran destruidos, asi
como os regulamentarios utilizados para a comisién dal-
gun dos feitos tipificados como infracciéon grave ou moi
grave, xa se atopen a bordo, no peirao, porto ou almacén.
As artes regulamentarias seran depositadas no lugar e
baixo a custodia de quen dispona a autoridade com-
petente ata a resolucién do expediente sancionador.
Estas artes seran devoltas en caso de que a resolucion
apreciase a inexistencia de infraccién ou, se é o caso,
unha vez feito efectivo o importe da fianza imposta.

Artigo 8. Plan de inspeccion pesqueira.

1. A Direccion Xeral de Recursos Pesqueiros do
Ministerio de Agricultura, Pesca e Alimentacion estable-
cerd anualmente o plan de actuacion xeral da inspeccién
pesqueira e determinara as lifias directoras das opera-
cidons de control dos servicios que requiran actuacions
prioritarias.

2. Para a determinaciéon das actuacidns prioritarias
teranse en conta as infracciéns que en cada momento
teflan unha maior incidencia e impliquen un maior prexui-
ZO para 0s recursos pesqueiros e principalmente as con-
ductas tipificadas como graves e moi graves.

3. Poderanse asinar convenios de colaboracién coas
comunidades auténomas na elaboracién de plans espe-
ciais no marco do plan de actuacion xeral, co obxecto
de levar a cabo unha actuacion coordinada dos servicios
de inspeccién de pesca do Estado cos das comunidades
auténomas.

Artigo 9. Deber de colaboracion.

1. As persoas responsables dos buques pesqueiros,
dos productos, das instalacions ou dos medios de trans-
porte obxecto de inspeccion estardn obrigadas a pres-
ta-la stia colaboracién 6 persoal da inspeccién pesqueira
no exercicio das suas funciéns e a achega-la documen-
tacion que lles sexa requirida co obxecto de facilita-los
labores de inspeccion.

O incumprimento das obrigas que dimanen do esta-
blecido no punto anterior considerarase como negativa
ou obstruccion & actuaciéon da inspeccion a teor do esta-
blecido na Lei 3/2001, do 26 de marzo, de pesca mari-
tima do Estado.

2. As entidades representativas do sector colabo-
rardn coa inspeccion:

a) Pondo en cofiecemento dos inspectores aqueles
feitos que puidesen ser constitutivos de infraccién, ache-
gando, se é o caso, probas para a constatacion dos feitos.

b) Participando na confeccién dos plans e progra-
mas de inspeccion mediante a achega dos datos que
para tal fin se consideren necesarios e lles sexan soli-
citados.

c) Solicitando a actuacion do servicio de inspeccion
naqueles supostos de grave e reiterado incumprimento
da normativa vixente en materia de pesca maritima.

Disposicién derradeira primeira. Facultades de execu-

cion e desenvolvemento.

Facultase o ministro de Agricultura, Pesca e Alimen-
tacion para dictar cantas disposiciéons sexan necesarias
para a execucion e o desenvolvemento do disposto neste
real decreto.

Disposicién derradeira segunda. Entrada en vigor.

Este real decreto entrara en vigor o dia seguinte 6
da sua publicacion no «Boletin Oficial del Estado».

Dado en Madrid o 14 de febreiro de 2003.
JUAN CARLOSR.

O ministro de Agricultura, Pesca
e Alimentacion,

MIGUEL ARIAS CANETE

MINISTERIO DE SANIDADE
E CONSUMO

ORDE SCO/388/2003, do 25 de febreiro,
pola que se modifican os anexos | e Il do
Real decreto 90/2001, do 2 de febreiro, polo
que se establecen os métodos de toma de
mostras e de andlise para o control oficial do
contido maximo de aflatoxinas en cacahuetes,
froitos de casca, froitos desecados, cereais,
leite e os productos derivados da sua trans-
formacion. («<BOE» 50, do 27-2-2003.)

O Real decreto 90/2001, do 2 de febreiro, polo que
se establecen os métodos de toma de mostras e de
analise para o control oficial do contido maximo de afla-
toxinas en cacahuetes, froitos de casca, froitos dese-
cados, cereais, leite e os productos derivados da sua
transformacién, regula os procedementos de mostraxe
e de andlise de aflatoxinas nos productos alimenticios
citados.

Os productos regulados no Real decreto 90/2001,
do 2 de febreiro, son cacahuetes, froitos de casca, froitos
desecados, cereais, leite e os productos derivados da
sua transformacién. Non obstante, os resultados dos con-
trois oficiais realizados polos estados membros, por pro-
posta da Comisién Europea, detectaron contidos altos
de aflatoxinas en determinados grupos de especias.
Como consecuencia diso, aprobouse o Regulamento
472/2002, que modifica o Regulamento 466/2001,
polo que se fixa o contido maximo de determinados
contaminantes nos productos alimenticios, no que se
establecen limites maximos de aflatoxinas en determi-
nadas especias.

